
Dem Ehrenueſten/ 

From̄en fuͤrnemen vnd Weiſen Herren/ 

Herren Heinrichen Thoman/ deß Raths ʒu Ʒü⸗ 

rich/ ſeinem inſonders Guͤnſtigen vnd Gebieten⸗ 

den Herren/ Gnad vnnd Fried von Gott 

durch unſeren Herrn JHESVM 

CHRJSTVM. 

 

Der gantʒ Handel vnſers 

Chriſtlichen Glaubens/ vnnd Gottes⸗ 

diensts (Guͤnſtiger Gnediger Herr) 

fleußt auß erkanntnus deß waren Got⸗ 

thes/ vnd ſeines willens. Dieweil aber 

Gott nie niemandts je geſehen/ vnd wir                                                    Joan. 1. 

ſchwache vnd jrdene Geschirr das vnent⸗ 

lich/ onbegriffenlich vnd ewig weſen nit koͤnnen von vns ſelbs 

ergreiffen vnd faſſen/ muͤſſen wir jn dergeſtalt lehrnen erken⸗ 

nen/ wie er ſich vns geoffenbaret hat in ſeinem wort/ welches 

dann ein liecht iſt vnſerm weg/ auff welchem wir ʒu den heim⸗ 

lichen offenbarungen vnd erkanntnus Gottes kommen moͤ⸗ 

gen. Dieſes Wort aber das von dem Geiſt Gottes außge⸗ 

gangen/ vn̄ von beſonderbaren heiligen Leuten in ſchrifft vns 

ʒur lehr/ ʒur vnderrichtung vnd ʒum troſt verʒeichnet wordē/ 

begreifft fuͤrnemlich die Hiſtori oder geſchicht/ welche ſich ʒwi⸗ 

ſchen Gott vn̄ vns menſchen ʒugetragen hat. Es ſol vnd mag 

aber dieſer gantʒe handel vnderſcheiden vnnd abgetheilt wer⸗ 

den in vier Hauptpuncten oder Artickel: Erſtlich wie wir er⸗ 

ſchaffen/ Demnach wie wir von Gott abtruͤnnig worden/ fuͤr 

dʒ dritt wie vns widerumb geholffen/ vn̄ entlich von ʒukuͤnff⸗ 

tiger freud vnd ſeligkeit. Darvon handelt das gantʒ Alt vnd 

Neuw Testament/ wie wir kurtʒ hoͤren werden. 

                                                                        ***     ij             Von   

Eſaie. 46. 
1. Timot. 6. 
 
 
 
 

 
Geneſ. 3. 
Geneſ. 1. 
 

Pſalm 3. 
 
 
 

 
Pſalm. 100. 
 
 
 
 
 
 
 
 
 
 
 
 
Geneſ. 3. 
 
 
 
 
 
 
 
 
 
 
 
 
 
 

                                         Vorred. 

       1.    Von vnſrer Erſchaffung. 

DJe erſt: fuͤrnembſte/ vnd einige vrſach nun das wir 

leben/ ſtreben/ vnnd ſeind/ iſt Gott/ welcher nach dem 

Rathſchlag ſeines willens alles erſchaffen/ deſſe fuͤr⸗ 

nemmen beſtehn/ vnd deſſe willen niemand hinderen mag. Er 

iſt der Selig einig Fuͤrſt/ der Koͤnig aller Koͤnigen/ vnd Herr 

aller Herren/ der alle ding Lebendig macht/ ⁊c. 

    Worauß aber vnd in wʒ geſtalt wir erſchaffen ſeyen/ lehrt 

vns Moſes da er ſchreibt: Koat biſt du/ Koat ſolt du wider⸗ 

vmb werden. Jtem Gott ſchuff den Menſchen in ſeiner bild⸗ 

nus/ in der Bildnus Gottes ſchuff er jhn/ vnd ſatʒt jhn vber 

alle Thier der Erden. 

    Auff das end hin aber/ ſeind wir erſchaffen/ daß wir Gott 

vnſern Schoͤpffer Ehren/ Loben vnnd Preiſen/ wie der H. 

Dauid ſpricht: Singet dem Herren im gantʒen Land/ dienet 

dem Herrn mit freuden/ kommet fuͤr jhn mit Frolocken. Er⸗ 

kennet dʒ der Herr/ Gott iſt/ er hat vns gemacht/ vnd mit wir 

vns ſelbs/ das wir ſein Volck ſeyen/ vnd die Schaͤfflin ſeiner 

Weid. Darumb Leben vnnd Sterben wir nit vns/ ſonder 

dem Herren/ dieweil wir vnſer Leben von dem Herren em⸗ 

pfangen haben. 

                                 II. Von vnſerm Fall. 

WJe wir aber durch ein erſchrecklichen vnd trawrigen 

Fall kom̄en ſeyen in die Suͤnd/ vnd durch die Suͤnd 

in Todt vnd ewige verdamnus/ finden wir im erſten 

Buch Moſis am 3. Cap. Dʒ nemlich vnſer erſte Eltern mehr 

Glaubt vnd gehorſamet haben den ſuͤſſen worten der liſtigen 

Schlangen/ denn dem Heilſamen befelch jhres Schoͤpffers 

vnd Gottes. Durch welche freuenheit/ vnd Vndanckbarkeit/ 

Gottes Gerechtigkeit vnd Warheit dermaſſen iſt beleidiget 

worden/ das ſie beyde von ſtundan auß dem Paradeiß ver⸗ 

ſtoſſen worden: Vnd iſt hiemit ein ſo ſchwere vnnd groſſe 

                                                                                            Suͤnd 

Vorred. 

Suͤnd in die Welt vnd vber alles Fleiſch kommen/ auch vn⸗ 

ſerē natur ſo gar verendert vnnd verboͤſert worden/ das wir 

von vns ſelbs nicht geſchickt noch tuͤglich ſeind etwas guts ʒu 

gedencken/ verſchweigen ʒuthun. Daher werden wir von Na⸗   Epheſ. 2. 

tur Kinder deß Ʒorns genennet.    Daher ſeind auch die jun⸗   Rom. 5. 

gen Kinder dem Todt vnd Boͤſen anfechtungen vnderworf⸗ 

fen. Daher auch die außerwelten/ das Gute das ſie gern   Rom. 7. 

wolten/ nicht thun/ das Boͤß aber/ das ſie haſſen/ thun. Daher 

ſingen wir das trauwrig Geſang mit dem Koͤniglichen Pro⸗ 

pheten Dauid: Jn Suͤnden bin ich geboren/ in Suͤnden bin   Pſalm. 51. 

ich empfangen/ viel Suͤnden hab ich begangen/ ⁊c. 

                        111. Von vnſrer Erloͤſung. 

Leich wie aber die gedechtnus vnſers Falls trauwrig 

vnd erſchrecklich iſt/ alſo iſt viel mehr Froͤlich vnd lieb⸗ 

lich die betrachtung vnſers Widerbrachten Heils. 

Dann wie durch ein Menſchen die Suͤnd in diſe Welt kom⸗ 

men iſt/ vnd der Todt durch die Suͤnd: Alſo iſt allein durch  Rom. 5. 

Chriſtum die Rechtfertigung deß Lebens vber alle Menſchen  Joan. 3. 

kommen. Dann Gott hat alſo dieſe Welt geliebt daß er ſei⸗ 

nen eingebornen Sohn dahin geben hat/ auff das ein jeder 

der an jhn Glaube/ nicht verloren werde/ ſonder habe das 

Ewig leben. Vnd wie nur ein Gott iſt/ alſo iſt auch nur ein 

Heyland: Vnd iſt kein andrer Nam in dem wir moͤgen Se⸗  1. Thimot. 2. 

lig werden/ dann der Namen Jheſu. Dann von dem ʒeuget 

Gott der Vatter von Himmeln herab in beyſein Gott deß H.   Actor. 4. 

Geiſtes: Diß iſt mein geliebter Sohn inn welchem ich ein 

Wolgefallen hab/ den ſollet jhr hoͤren. So man nun Chri⸗  Math. 17. 

ſtum hoͤren ſol (ſpricht Cyprianus) ſollen wir nit achten was   Cyprianus. 

andre vor vns gelehrt oder gethan haben/ ſonder was Chri⸗ 

ſtus/ welcher vor allen iſt/ geredt vnd gethan habe. Dann man 

nit der Menſchen brauch vnd gewohnheit/ ſonder dem willen 

Gottes folgen vn̄ nachſchlagen ſol. Wʒ aber Chriſtus gelehrt 

vnd gethan habe/ auch was er von vns fordre/ ʒeuget die E⸗ 

                                                            ***    iij             uangeliſche 

Vorred. 

Math. 22. uangeliſche Warheit in einer Summ: Nemlich das er will/ 

das wir Gott lieben von gantʒem hertʒen/ vnd den Nechſten 

als vns ſelbs. Dann wenn wir (ſpricht er) ein ander liebend/ 

werde jederman erkennen das wir ſeine Juͤnger ſeyen.    So 

Joan. 5. verheiſt er vns auch Joan 5. Wer in ihn vertrauwe vnd glau⸗ 

be/ der komme in kein Gericht/ ſonder wenn er gleich Sterbe/ 

werde er doch Leben. Dann er der Herr mit ſeiner Vnſchuld/ 

vnd mit ſeinem verdienſt alle vnſere Schuld vnd Miſſethat 

beʒalt hat/ Alſo das wir ein ſicheren ʒugang haben/ ʒu Gott 

vnd Ewiger Seligkeit. Vnnd dieſes froͤlich Euangelium iſt 

vns verſicheret vnd beſtettiget in ʒweyen heiligen Ʒeichen oder 

Sacramenten/ dem H. Tauff/ vnd dem H. Nachtmal/ mit 

welchen wir Chriſto ingeleibet vnnd verbunden werden/ ʒur 

danckbaren Gedechtnus alles deſſe/ daß er fuͤr vns Gelidten 

hat/ vnd wir Jm herwiderumb ʒuleiſten ſchuͤldig ſeind. 

                                                    IIII.    Von dem Ewigen Leben. 

Vff ſolchen Glauben inn Chriſtum (welcher thetig vnd 

vberfluͤſſig iſt inn guten Wercken/ folget der Krantʒ der 

Ehren/ Ewige freud vnd Seligkeit. Dann ob ſchon hie 

Leib vnd Seel von einander ſcheiden muß/ vnd der Leib inn 

der Erden ſchlafft/ die Seel aber fehrt an jhr orth/ biß an den 

groſſen Tag/ an welchem Puſaunen ſchallen/ vnnd die tod⸗ 

ten vnverweſenlich werden widerumb Aufferſtehn: Wirt 

1. Corint. 15.  doch Leib vnd Seel widerumb ʒuſamen kommen/ vnd wirdt 

vns Chriſtus mit lauter Stimm ruffen: Kommet her jhr 

Math. 25. Gebenedeyten meines Vatters/ Beſitʒet das Reich/ welches 

euch von Ewigkeit her bereitet iſt. Da werden wir ohne alle 

Sterblicheit bey vnſerem Gott/ bey vnſerem Vatter/ bey 

Chriſto vnd allen Heiligen ſein/ vnnd bleiben inn alle Ewig⸗ 

1. Corint. 2.  keit/ Jnn ſolche Freud vnnd Herrligkeit/ die kein Aug geſe⸗ 

hen hat/ vnnd kein Ohr gehoͤrt hat/ vnd in keines Menſchen 

Hertʒ geſtiegen iſt. 

Wenn 

Vorred. 

    Wenn wir nun dieſe vier Hauptartickel/ welche vns in der 

Bibel hin vnd wider Weitleufftig fuͤrgebildet werden/ beden⸗ 

cken/ werden wir nicht allein erkennen/ das Got ein Allmech⸗ 

tiger/ Ewiger/ Barmhertʒiger/ Grechter Gott ſey/ ſonder wir 

werden auch vnſer anerborne Schwachheit vnd Vngerech⸗ 

tigkeit beweinen auch vnns vor ſeiner Hohen Maieſtet de⸗ 

muͤtigen/ vnd wiſſen das wir alles/ was wir Guts haben an 

Leib vnd Seel/ von dem Herren empfangen haben. Derhal⸗ 

bn geben wir vns in ſein Schutʒ vnd Schirm Gefangen/ 

vnd erkennen woll/ das wir in vnſrer Schwachheit/ wie ein 

jung Kind in ſeinem eignen Vnrath muͤßten verderben/ wo 

vns die Goͤttlich ſorg vnd Fuͤrſehung nit ʒu hilff kemme. 

    Damit wir nun auch an der ſelbigen nit ʒweiffeln moͤch⸗ 

ten/ dieweil wir faul vnnd treg ſeind ʒu Glauben allem dem/ 

das ʒu den Ehren Gottes/ vnd vnſerem Heil dienet/ hat die⸗ 

ſer Chriſtenlich Lehrer Theodoretus vor Eilffhundert vnnd 

dreiſſig Jaren/ ʒehen Predigen von der rechten ſorg vnd Fuͤr⸗ 

ſichtigkeit Gottes vber vns Menſchen/ gehalten vnd beſchrie⸗ 

ben/ mit ſolchem Eyfer vnd ernſt/ das man mit der Warheit 

wol ſagen mag/ ein Heyd/ der von Gott vnd ſeinen Wercken 

nichts wuͤſte/ moͤchte hierauß ſein Ewige Weiſheit/ ordnung 

vnd liebe gegen vns erlernen. Darumb als Nicolaus Maio⸗ 

ranus eben dieſe Predigen vor Sechs vnd dreiſſig Jahren 

in einer alten Bibliothec funden/ hat er ſie vnſerem Vatter⸗ 

land ʒu gutem dem Weitberuͤmbten Herren Joachimo Va⸗ 

diano/ ʒur ſelbigē ʒeit Burgermeiſter ʒu S. Gallen ʒugeſand/ 

welcher ſie bald dem Edlen geſchirR der Ehren Gottes/ H. 

Heinrichen Bullingern (Loblicher vnd ſeliger Gedechtnus) 

vberantwortet/ welcher ſie dannethin dem Wolverdienten 

Herrn vnd trewen Diener Chriſti/ Rudolff Walthern wel⸗ 

chen Got noch lange ʒeit der Chriſtenheit ʒu gutem woͤlle er⸗ 

halten/ vbergeben/ das er ſie auß Griechiſcher ſprach in Latein 

vertiren ſolt. Dieweil aber ſolche vermanung auch denē/ wel⸗ 

                                                                                                       che 

Vorred. 

chen diſe ſprachē vnbekant ſein ſehr nuͤtʒlich vn̄ notwendig iſt/ 

habē mich kleinfuͤgen vil f uͤ rnem̄er leuten derē anſehen billich 

viel bey mir gelten ſol/ angeſprochen dieſe Ʒehen Predigen in 

Teutſch ʒubringen. Ob ich nun mein vnverſtand vnd vnge⸗ 

ſchickligkeit/ wol erkenn/ vnd gern bekenn/ ſo hab ich doch die⸗ 

ſen kleinen anlaß Gottes Ehr ʒu fuͤrdern/ nit koͤnnen verſau⸗ 

men/ ſonder hab mich in dieſer nuͤtʒlichen Arbeit gern geuͤbet/ 

Dieweil ich auch meinen Glauben hierauß nicht wenig ge⸗ 

ſterckt hab. Dieſe mein erſte vnd kleinfuͤge arbeit aber/ hab ich 

als ein vnʒeitige Frucht/ niemand anders denn euch meinem 

Guͤnſtigen Gnedigen Herrn ſollen nach woͤllen ʒuſchrei⸗ 

ben/ auß groſſer liebe meines Vatterlands/ vnd Danckbarer 

gedechtnus aller Gutthaten vnd hilff/ die ʒum theil die mei⸗ 

nen/ ʒum theil ich ſelbs von euwer Erſam Weißheit empfan⸗ 

gen hab/ mit erbietung aller gehorſamen Dienſten/ die ich euch 

meinem getreuwen Herrn ʒu leiſten ſchuldig bin. Verhoff 

hieneben diß mein gering fuͤrnemen/ werde euch/ deſſe Weiß⸗ 

heit/ Dapfferkeit/ vn̄ freundligkeit dem gantʒen Vatterland/ 

vnd mir inſonderheit wolbekannt iſt/ nit mißfallen. So weiß 

ich auch euwer anſehen werde ſtarck gnug ſein/ diß Buͤchlin/ 

auch ander Leuten angenem ʒu machen/ vnd ʒu Com̄endiren. 

Der Allmechtig Gott verleihe euch weiter ſein Gnad vnd 

Geiſt/ damit jhr vnſer Vatterland/ wie bißher/ in einigkeit deß 

waren Glaubens/ auch in groſſem frieden vnd wolſtand helf⸗ 

fen regieren vnd fuͤhren moͤgend/ AMEN. Datum ʒu 

Baſel den 6. tag Jenner/ an welchē tag vor Fuͤnfftʒehenhun⸗ 

dert vnd ein vnd fuͤnfftʒig Jaren Chriſtus vnſer Heiland von 

S. Johannſen dem Teuffer iſt getaufft worden. 

Ewer E. W. Vndertheniger vnd ge⸗ 

    horſamer 

Johann Jacob Bauwman 

                       von Ʒurich. 

An den Chriſtlichen 

Leſer Johannes Brandtmüller/ 

diener der Kirchen Chriſti 

ʒu Baſel. 

MAnn ſpricht/ vnd iſt waar/ vn⸗ 

danck barkeit ſey ein laſter vnd wer den 

andern vndanckbar heiſſe/ der lege jhm 

hiemit ʒu alle ſchand vnd laſter/ vnd habe jm alles 

mit einander geſagt. Daher auch die Perſen/ wie 

Xenophon von jnen ſchreibet/ die vndanckbaren 

die ein gutthat vnvergolten laſſen/ vnd aber wol 

vergelten moͤgen/ hertiglich pflegen ʒu ſtraffen. 

Dann ſie achten daß die/ ſo vndanckbar ſind/ we⸗ 

der Gott nachfragen/ noch der Elteren/ freunden 

vnd Vatterlandts achten/ aber wol die verach⸗ 

ten vnd ſchnoͤd halten. Der vndanckbarkeit aber 

folget gemeinklich nach vnſchamhafftigkeit/ wel⸗ 

che ein Hauptmaͤnnin iſt/ vnd fuͤhret jhn ʒu aller⸗ 

ley ſchand vnd vntugend. 

    So dann nun auch die Heyden gehaſſet haben 

die vndanckbarkeit/ als die dem Menſchen ſchand 

vnd ſchaden ʒufuͤgt vnd bringt: Wie heßlich ſol 

dann dieſes Laſter vns ſein/ die wir Euangeliſch 

vnd Chriſtenleut genannt vnd ſein woͤllen? vnd 

vns außthun als die/ welche nit alleln Gott erken⸗ 

nen am vnſern vnd der gantʒen welt Schoͤpffer/ 

                                                               )(        erhal⸗ 

Math. 24. 

 
 
 
 

 
2. Thim. 3. 

 
 
 
 
 
Jud. 1 

                             Vorrede. 

erhalter vnd regierer/ ſondern auch Jeſum Chri⸗ 

ſtum/ den er auß groſſer liebe gegen vns geſandt 

hat/ als vnſern erloͤſer/ Heyland vnd ſeligmacher. 

    Aber wie die vngerechtigkeit ſampt allen laſte⸗ 

ren inn den letʒten tagen/ nach der Weißſagung 

Chriſti/ wirt vberhand nem̄en vnnd ſich mehren/ 

(wie ſolchs ſchon langeſt angefangen) vnd darge⸗ 

gen die liebe ſampt allen Chriſtlchen tugenden 

erkalten vnd abnemen: Alſo wirdt auch die vner⸗ 

kantnuß vnd vndanckbarkeit der welt gegen Gott 

jhrem Schoͤpffer vnd Heyland ʒu/ vnd widerumb 

die vndanckbarkeit abnemmen. Dann alſo ſpricht 

der Geiſt offentlich (wie S. Paul ʒeuget ʒum Thi⸗ 

motheo) das ʒu den letʒten tagen werden greuw⸗ 

liche vnd gefehrliche ʒeit vorhanden ſein. Vrſach: 

Es werden menſchen ſein/ die von jnen ſelbs hal⸗ 

ten/ geitʒig/ ſtoltʒ/ hoffertig/ leſterer/ den Eltern vn⸗ 

gehorſam/ vndanckbar/ ⁊c. Diſe ſeind ſpricht auch 

Judas der knecht Jheſu Chriſti vnd bruder Jaco⸗ 

bi in ſeiner Epiſtel) murmler/ klaͤgling/ ⁊c. 

    Derhalben die wol vnnd recht thun/ als diener 

vnd liebhaber Gottes vnd ſeiner hohen Mayeſtet/ 

welche dem grauſam̄en vnd Gottslaͤſterlichem la⸗ 

ſter der vndanckbarkeit wehren/ vnd ſich demſelben 

als gute ſtreiter Jheſu Chriſti widerſetʒen/ vnd die 

leut ʒu der erkanntnuß der groſſen ſorg/ treuwen 

verſehung/ Vaͤtterlicher liebe/ vnd vnauß ſprech⸗ 

                                                                            lichen 

                                 Vorred. 

lichen wol vnnd gutthaten Gottes/ Jtem der viel 

vnnd manigfaltigen gnaden vnnd gaben Jheſu 

Chriſti vnſers Heylandts/ mahnen/ treiben/ rei⸗ 

tʒen vnd bewegen. Dann wir ſeind (wie die Kirch 

ſingt) ʒum lob bereit/ dem Herren biß in ewigkeit. 

Wie kan man aber loben den/ welchen man nicht 

liebet? wie mag man aber lieben von hertʒen den/ 

welchen wir ſampt ſeiner liebe vnnd treuw gegen 

vns nit erkennen? 

    Jn ſolche erkantnuß aber fuͤrt vns diſes buͤch⸗ 

lin deß Theodoreti weyland das iſt vor 1130. Ja⸗ 

ren Biſchoffs der Statt Cyri/ ſo herrlich/ gwal⸗ 

tiglich vnd krefftiglich/ als kaum eins dergleichen 

mag gefunden werden alſo das auch ein Menſch/ 

der nie kein Bibel gleſen/ auch nit ein Chriſt/ ſon⸗ 

der ein Heyd iſt/ bekennen muß/ das Gott nicht al⸗ 

lein die Welt erſchaffen hab/ vnd was darinnen/ 

ſonder alles wol recht vnd gut gemachet hab/ vnd 

dergeſtalt noch regiere vnd erhalte. Dieweil aber 

ſolches in Griechiſcher ſprach von jm geſchrieben/ 

die nit jederman verſteht/ haben ʒwar loͤblich vnd 

Chriſtenlich gethan/ die ſolches auch ander Leu⸗ 

ten vnnd nationen ʒu gut (dann es wirdig vnd 

wehrt/ das alle Creatur erkenne/ erwege vnd mit 

danckſagung vnd Lobpreiſung Gottes betrachte 

die materi dieſes Buchs von der prouidentʒ/ fuͤr⸗ 

ſehung vnnd ſorg Gottes fuͤr vnd vber vns vnd 

                                                         )(     ij        das 

 
 
 
 
 
Pſal. 119. 

    Vorred. 

das gantʒ menſchlich geſchlecht) transferirt vnd 

vertolmetſchet haben/ erſtlich inn die Lateiniſche 

ſprach/ als der Gottſelig/ hoch vnnd Wolgelehrt 

Herr vnd edler werckʒeug Gottes/ Rudolff Wal⸗ 

ther/ wolverdienter diener/ nit allein vmb die Kir⸗ 

chen Ʒürich/ ſonder viel andre mehr inn der gan⸗ 

tʒen Chriſtenheit/ das gethan im M. D. XLVI. 

Jar/ nach der Menſchwerdung Jheſu Chriſti/ in 

welcher die fuͤrſorg Gottes/ ſampt ſeiner vn⸗ 

ſeglichen vnd ſonder hen liebe gegen vns armen 

leuten ſich am aller heyleriſten herfuͤr gethan vnd 

geoffenbaret hat: vnd viel viel klarer/ dann in an⸗ 

dern ſeinen geſchoͤpffen vnd wercken (wiewol auch 

in denſelbigen) als das in dieſen ʒehen Predigen 

oder Sermonen/ inſonders inn der letʒten dieſes 

Theodoreti ʒuleſen vnd ʒuſehen iſt. 

    Dannoch hin hat es jetʒt verteutſcht/ vnſerem 

lieben Vatterlandt Teutſcher Nation ʒu lieb vnd 

dienſt/ jetʒiger ʒeit mein lieber Hauß vnd Tiſchge⸗ 

noß Herr Hans Jacob Bauwmann von Ʒürich/ 

welcher in dem dienſt Chriſti ein gluͤckhafften an⸗ 

tritt gethan/ Gott geb gnad vnd Geiſt/ daß es ab⸗ 

gange ʒu ſeinem lob vnd preiß vnd vnſerer beſſe⸗ 

rung vnd ſeligkeit/ darʒu es dann entlich geredt/ 

geſchriben vnnd vertolmetſchet iſt worden. Vnd 

ʒwar/ da ichs geleſen hab/ bin ich mehr dann ein 

mal ſtill gſtanden/ vnnd hab bey mir ſelbs alſo ge⸗ 

                                                                            dacht/ 

dacht/ ſchaw diſe ſorg vnd liebe deines Gottes ge⸗ 

gen vn̄ vber dich/ haſt du o blinder/ doller/ vndanck⸗ 

barer vnnd liederlicher menſch/ dein lebenlang nie 

erkennt/ noch viel minder jm darumb als vmb ein 

ſo groſſe gab vnd gutthat (wie billich geweſen we⸗ 

re) gedancket. Dann er fuͤhrt vns dermaſſen in di⸗ 

ſem groſſen hauß vnd gebew dieſer welt/ von Gott 

dem Schoͤpffer vnnd behalter vns ʒu dienſt vnd 

gutem gemacht/ vmb ein anderen/ von eim gemach 

ʒu dem andern/ das nirgent kein winckele (alſo ʒu⸗ 

reden) ſo klein iſt/ darinnen nicht ein bildnus vnd 

ʒeichen ſeiner guͤte/ liebe/ fuͤrſehung/ ſorgfeltigkeit 

ſtande/ vnd vns derſelben errinnere/ daß es alſo 

nit viel hawens/ ſchnitʒlens/ gieſſens/ mahlens der 

Bilder oder Goͤtʒenmachens bedarff/ die vnns an 

Gott vnd ſeine gutthatē mahnen. Sihe ob ſich gen 

Himmel/ ſo haſtu ein ſpiegel darinnen mehr dann 

an viel tauſent enden vnd orten Gottes weißheit/ 

ſorg/ guͤte vn̄ macht erſcheint. Fahr durch den lufft 

wider herab/ vn̄ kehr noch ein blat vmb in dem buch 

der Creatur/ vnd beſchaw den erdboden mit ſeinen 

Bergen/ Waͤlden vnd Felderen/ vnnd was darob 

vnd darauff vnd darunder iſt. Fahr vber Meer/ 

See oder Fluͤß. Gehe in dich ſelbs/ ſchaw dich an 

von auſſen vnd innen/ am leib vn̄ gemuͤt/ dein vnd 

aller menſchen vrſprung/ weſen/ wandel/ handel. 

Sihe an nit allein die ʒamen/ ſonder auch die wil⸗ 

                                                       )(      iij              den 



ORDA16 D2036 Widmungsvorrede: ***2r–***4v; )(1r–)(4v 

 

)(3v 

 
 
 
 
 
 
 
 
 
 
 
 
 
 
 
Pſal. 145. 

 
 
 
 
 
 
 
 
 
 
 
 
 
 
 
Matth. 25. 

 
1. Joan. 4. 

                                 Vorred. 

den grauſame gifftige vnd ſchaͤdliche Thier/ vnd 

ander ding/ das die Welt achtet boͤß ſein/ oder 

auffs wenigſt vnnuͤtʒ/ ja ſich an vieler leuten ar⸗ 

mut vnd mangel/ herte dienſtbarkeit vnnd Leibei⸗ 

genſchafft/ auch der Juden die etwan Gottes lieb 

Volck waren) vnglauben vnd blindheit/ ſo wirſtu 

vmb vnd vmb ſehen vnnd ſpuͤren Gottes fuͤrſich⸗ 

tigkeit vnnd weißheit/ gerechtigkeit vnd warheit/ 

gewalt vnd Allmechtigkeit/ vnd in ſonders Goͤtt⸗ 

liche liebe/ treuw/ barmhertʒigteit die vber alle ſeine 

werck iſt/ als Dauid ſingt leutſeligkeit/ freundlig⸗ 

keit vnd guͤtigkeit gegen den Menſchen kindern/ 

welche er im anfang nach ſeiner bildnuß vn̄ gleich⸗ 

nuß erſchaffen/ durch ſein wort/ das iſt/ durch ſei⸗ 

nen eignen einigen vnd geliebten Son/ den er von 

jhrentwegen vnd vmb jhres heils willen von him⸗ 

mel herab in dieſe welt geſand hat/ im letʒten theil 

der ʒeit/ in welcher er fleiſch worden/ vnd ein warer 

menſch/ vns in allen dingen gleich/ außgenomen 

die ſund/ von der reinen Jungkfrauwen/ fuͤr vns 

geboren iſt. Daher vnd auß ſolcher beſchauwung 

vnd betrachtung Gottes des liebhabers der men⸗ 

ſchen/ vnd trewen Vatters/ der fuͤr vns ſorget/ ja 

vor der welt erſchaffungſchon gſorget hat/ vn̄ vns 

ein ewig reich ʒu bereitet/ wirſtu/ O Chriſtē menſch/ 

(wen̄ du nur ein fünckun deß glaubens haſt) nit al⸗ 

lein auffgweckt vnd bewegt. Ja angeʒünd werden 

                                                                                      in 

in deinem hertʒen mit liebe ʒu Gott/ der dich ʒu⸗ 

uor geliebet hat/ vnd mit ſolchen worten Gottlo⸗ 

bende herauß fahren: Nun thut er doch alle ding 

wol. Die Tauben macht er hoͤren/ vnd die Sprach⸗  

loſen reden. Jtem/ ich will den Herren loben alle⸗ 

ʒeit/ ſein lob ſol allweg in meinem mund ſein. Dan̄ 

er iſt gerecht/ vnd nit nur in etlich oder viel weg/ 

ſonder allweg Gut/ vnd ſein guͤte weret fuͤr vnd 

fuͤr/ vnd waltet vber vns im̄er vnd ewiglich Son⸗ 

der es wirdt dir recht angſt vnd wehe ſein/ das du 

den lieblichen vnd loͤblichen Gott nit gnug preiſen/ 

ruͤhmen/ loben vnd ehren kanſt vnd ſprechen/ was 

ſoll ich doch dem Herren/ meinem lieben Herr Gott/ 

fuͤr alle ſeine gutthaten mir bewieſen/ wider gel⸗ 

ten? Wer kan gnugſam von ſeinen mechtigen tha⸗ 

ten reden/ oder alles ſein Lob außkuͤnden? Dann 

geſchrieben ſteht: Ehret den Herren/ vnd erhoͤhet 

jhn als viel jhr moͤget/ noch wirt er weit weit vber⸗ 

treffen. Erhoͤhet ihn nach allem vermoͤgen/ vnd 

arbeitet hefftig/ noch moͤget jhr ihn keines wegs 

gnug loben. Wer hat in geſehen/ daß ers vns ver⸗ 

kuͤnden moͤge? Wer mag jn ſo groß machen/ als er 

iſt? dann noch gar vil groͤſſere ding/ dann die/ ſind 

verborgen/ wenig ſeiner Werck haben wir geſe⸗ 

hen/ ⁊c. Vber das wirſtu auch ander Leut (ja alle 

Creaturen) anſprechē/ dʒ ſie dir helffen den lieben 

vnd Freundliche Gott loben/ vn̄ ſagen: preiſet den 

                                                                            Herren 

 
 
 
Mat. 7.  

 
 
Pſal. 34. 36. 

 
 
 
 
 
 
 
 

 
Pſal. 116. 

 
 
 
Eccleſ. 43. 

Pſal 148. 
34. 117. 

 
 
 
 
Pſal. 150 

 
 
 
 
 
 
 
Sam. 15. 

 

                                Vorred. 

Herren mit mir/ vnd laſſet vns mit einander ſei⸗ 

nen namen hochloben. Lobet den Herren alle Hey⸗ 

den: Lobet jhn alle Voͤlcker/ dann ſein gnad vnd 

guͤte reget ſich je mehr je mehr gegen vns/ vnd ſein 

trew weret ewiglich/ Lobet den Herren. Alles das 

da lebt/ dʒ lobe den Herren/ Haleluiah. Weiter wer 

dieſe predigen fleiſſig wirt leſen vnnd betrachten/ 

der wirdt nit allein ʒu verwunderung der weiſen/ 

gerechten vnd vberauß guten ſchaffung ordnung 

vnd verwaltung aller dingen/ beyde der groſſen 

vnnd der Kleinen/ bewegt werden/ ſampt der liebe 

vnd lob Gottes/ ſonder auch ʒu williger gehorſa⸗ 

me (die beſſer iſt dan̄ alle opffer/ dieweil da vnver⸗ 

nuͤnfftige Thier gebracht vnd getoͤdtet/ dort aber 

das vil mehr vn̄ groͤſſer iſt/ eigner will geſchlachtet 

vnd ʒerbrochen wirt/ vnd Gottes will vollbracht) 

ʒu gedult (die das beſt kraut iſt ʒu allerley preſten 

vnd leiden) ʒu demut/ die ein fundament vnd ein 

gute huͤterin iſt aller tugenden/ ⁊c. Aber was darff 

es vieler wort/ ließ es ſelber mein lieber Chriſt/ 

ſo wirſtus alſo finden/ vnd auch/ als ich hoff/ vnd 

ichs dir wuͤnſch baß empfinden/ dann ich: Hie⸗ 

mit Gott vnd ſeiner gnaden befohlen. 

Datum ʒu Baſel Anno 1581. 

den 6. Jenners. 

 


